
				এই পাতাটির মুদ্রণ সংশোধন করা প্রয়োজন। 
অয্যোধাকাণ্ড ፩ ግ
অবস্থা দেখিয়া মনে বড়ই কষ্ট হইতেছে । তুমি কি চাও, বল, আমি তোমাকে তাহাই দিব ।”
এইবার কৈকেয়ীর মুখে কথা বাহির হইল । তিনি দশরথকে পূর্বের বর-দানের প্রতিজ্ঞ। স্মরণ করাইয়া দিলেন এবং রাজা আজ র্তাহার প্রার্থন পূর্ণ করিবেন এই কথা পুনরায় রাজাকে দিয়া বলাইয়া লইলেন। দশরথ যে পরম সত্যবাদী ইহা রাণী জানিতেন, সুতরাং এখন আর বর চাহিতে র্তাহার কোন বাধা রহিল না । তিনি স্বচ্ছন্দে এক বরে রামের চতুর্দশ বৎসর বন-গমনুের এবং অন্য বরে ভরতের রাজা হওয়ার প্রস্তাব করিয়া বসিলেন। ।
দশরথ এই নিষ্ঠর কথা শুনিয়াই মূচ্ছিত হইয়া পড়িলেন। কিছুক্ষণ পরে তাহার মূর্ছ। ভাঙ্গিল, তখন তিনি অনেক কাকুতি-মিনতি করিলেন ; কিন্তু কৈকেয়ী তাহার কোন কথাই শুনিতে চাহিলেন না। দশরথ আবার মূচ্ছিত হইয় পড়িলেন ।
তারপর কৈকেয়ী রামকে কাছে ডাকিয়া বলিলেন, “রাম, ভরত রাজা হয়, আর তুমি চৌদ্দ বৎসরের জন্য বনে যাও, মহারাজের এখন ইহাই ইচ্ছা। এ কথা বলিতে লজ্জিত হইতেছেন বলিয়াই তাহার এই অবস্থা ! এখন তুমি তোমার কর্তব্য পালন কর।”

